
Боныхъёд Gismeteo-йы бёрёггёнёнтём гёсгё, 22 январы нё уардзён. Уёлдёфы 
температурё – уазалы 6 градусёй – хъармы 2 градусмё. 

Боны дёргъ — 09,33 Хурыскаст — 07,27
Хурныгуылд — 17,00

Валютёйы аргъ Доллар — 77,82
Евро — 91,02 12 +

БЫНЁТТОН ХИУЫНАФФЁЙАД
Адёмы курдиёттём гёсгё

НЫХАС НЫХАСЫ КЪАХЫ
Мё зёгъинёгтё...

СПОРТИВОН ФИДИУЁГ
Бильярд

Àðãú 10 ñîìû

Дзырды фарн
...фёлмён ныхасёй 

цы бакёнай, уый тызмёгёй 
нё сараздзынё.  

             КОЦОЙТЫ Арсен

 Ёмбырд 

Боны фёткы – 
ёрдзон фёрёзты фарста

Ёрдзон фёрёзтимё фарста банывыл кёныны хёс 
ёххёст кёнгёйё, РЦИ-Аланийы Хицауады Сёрдар 
ДЗАНАЙТЫ Барис ведомствёты ‘хсён ёмгуыста-
ды фарста рахаста ёмбырдмё. Уыцы вазыгджын 
хёс ёвёрд ёрцыд РЦИ-Аланийы Сёргълёууёг 
Сергей МЕНЯЙЛОЙЁ.

Дзанайы-фырт куыд фё-
бёрёг кодта, афтёмёй 
ёппёт тыхтёй дёр ёх-
хуыс кёнынц амалхъо-
мады минёвёрттён, сё 
проекттё царды рауадзы-
нён сын фадёттё ара-
зынц. «Фёлё карьертимё 
фарста афтё дёр баззад 
ёнё бёлвырд уынаффё-
тёй. Карьертыл бакусы-
ны фёстё сё бынёттё 
нывылгонд нё цёуынц, 
афтёмёй фёзыны тыхс-
таг уавёр. Цалдёр компа-
нийы, ёрдзон фёрёзтё 
сисгёйё, сё фёстё бы-
нёттём нё базылдысты, 

экологон тёссагдзинёд-
тё ницёмё ёрдардтой. 
Ёрдз хъахъхъёнынады ве-
домствёйы домёнтём сё 
хъус не ‘рдардтой», – загъ-
та Хицауады Сёрдар.
Ёрдзон фёрёзтё ёмё 

экологийы министр Бёз-
заты Вадим куыд ра-
дзырдта, афтёмёй абон 
республикёйы сё тыхы 
сты ёрдзон фёрёзтёй 
пайда кёныны 78 лицен-
зийы. Министрад Уёрё-
сейы ёрдзон фёрёзтём 
цёстдарды цёгаткавказаг 
управлениимё ёрдзон  
фёрёзтёй пайдагёнджы-

тимё ёппынёдзух кусынц, 
куыддёр лицензийы бар-
тё хёлд ёрцёуынц, афтё 
йё райсынц йё хицауёй.
Дзанайты Барис куыд 

загъта, афтё хъуамё ба-
дзырдты, ёнёмёнг, фыст 
уа, ёрдзон фёрёзтё 
исыны фёстё зёххытём 
базилын кёй хъёудзён, 
уый. Фёскуыст йёхи, 
ома, юридикон иуёг, бын-
къуыввитт схонын, уымён 
хъуамё фадёттё ма уа. 
Уымён ёмё уёд зёххы-
тём фёскуыст базилы-
нён фёрёзтё райсён нё 
уыдзён. Хицауады Сёр-
дар куыд бафёдзёхста, 
афтёмёй Ёрдзон фё-
рёзты ёмё Паддзахадон 
исбонады министрадтё, 
районты разамонджытё 
хъуамё цыбыр ёмгъуыд-
мё ёрдзон фёрёзтёй 
пайдагёнджытимё баку-

сой, бадзырдтём бахёс-
сой зёххытён рекультива-
ци скёныны проекттё.

«Уыцы хъуыддаг куыд 
ёххёстгонд цёуы, уымё 
ёппынёдзух уё цёст 
дарут, бынёттём цёут. 
Пайдайаг къахёнтё ёнё 
закъонёй чи исы, уыдоны 
карзёй ёфхёрут. Нырмё 
дёр  зёххытён цы зиан 
ёрхастёуыд, уый сбё-
рёг кёнут, фарста тынг 
ахсджиаг у. Мах амал-
хъомадён тыхстдзинёд-
тё нё аразём, алцыдёр 
кёнём иумёйаг домён-
тём гёсгё. Ацы хъуыд-
дагмё бёрнонёй акёсут», 
– загъта РЦИ-Аланийы 
Хицауады Сёрдар.

РЦИ-Аланийы 
Сёргълёууёг 

ёмё Хицауады 
пресс-службё

 Пресс-конференци 

Ёвзаджы рёзт 
ёмё фидёны нысантё

РЦИ-Аланийы ахуырад ёмё наукёйы министр АЛЫБЕГТЫ 
Эллёйён медицинон академийы ёмбырдтёаразён залы уыдис фем-
бёлд нё республикёйы журналисттимё. Уёрёх пресс-конференцийы 
дыууё сахатёй фылдёр министр дзуаппытё лёвёрдта фёрсты-
тён. Ёмбырды райдайён министр РЦИ-Аланийы Хицауады Сёрдар 
ДЗАНАЙТЫ Барисы Арфёйы гёххёттёй схорзёхджын кодта Цёгат 
Ирыстоны медицинон академийы ректор Олег РЕМИЗОВЫ.

Ректор бузныджы ныхёстё загъ-
та пресс-конференцийы архайджы-
тён ёмё радзырдта, институтыл 
кёй сёххёст 115 азы, ахуыр та 
дзы кёны фёсивёд 35 фёсарёй-
наг бёстёйё ёмё 42 уёрёсейаг 
регионёй.

Ныхас цыдис ирон ёвзаджы рёзт, 
ивгъуыд азы ёнтыстджын бёрёг-
гёнёнтё ёмё фидёны нысантыл. 
Мадёлон ёвзаджы урокты сахёт-
тё абон скъолаты фёкъаддёр сты, 
зёгъгё, ацы фарстайы фёдыл ми-
нистр загъта:

– Иунёг сахат дёр ирон ёвзаджы 
уроктё скъолаты нё фёкъаддёр 
сты. Фёлё ис лыггёнинаг хъуыд-
дёгтё ирон ёвзаджы ахуырадон 
программёйы. 30 азы цы ахуыргё-
нён чингуытёй пайда кодтам, уыдо-
ны бирё рёдыдтытё разындис. Ныр 
бацёттё кодтам ног чингуытё ирон 
ёвзаг ахуыр кёнынён, чи зоны ёмё 
нё зоны, уыцы сывёллёттён, чин-
гуыты программё ацыд федералон 
экспертизё, ёмё цёттё сты мы-
хуыры рауадзынмё. Мадёлон ёвзаг 
кёд раздёр азты, ёнёмёнг, ахуыр 
кёныны предметыл нымад цыдис 
фыццаг къласёй, уёд абон та ёвзаг 
ахуыр кёнынц 115 рёвдауёндоны, 
ахуыртё цёуынц ирон ёмё уырыс-
саг ёвзёгтыл. Ацы аз ма рёвда-
уёндёттём баласдзыстём, иронау 
чи дзуры, ахём хъазёнтё дёр, иф-
тонггонд цёуынц ёппёты хуыздёр 
авторты ирон ёвзагыл фыст чин-
гуытёй. Ёвдисынц сын мульткино-
нывтё дёр иронмё тёлмацгондёй. 
Мёнмё гёсгё, цыфёнды мадзёлт-
тыл дёр Ахуырады министрад куы 
архайа, уёддёр ёвзаджы хъысмёт 
бинонты астёу ис. Ныййарджытё 
куы нё дзурой сё сывёллёттём 
иронау, уёд сын рёвдауёндоны 
хъомылгёнджытё ёмё скъолайы 
ахуыргёнджытё цы акёной? Ирон 
ёвзаджы ахуыргёнёг канд ахуыр-

гёнёг нёу, фёлё ма традицитё 
ёмё культурё хъахъхъёнёг дёр. 
Алкёмёй дёр нё бирё аразгё у 
ёвзаджы рёзты хъуыддаг,– загъта 
Алыбегты Эллё.
Канд ирон ёвзаджы нё, фёлё нё 

фаг кёны нё республикёйы скъола-

ты ахуыргёнджытё ёппёт предмет-
тёй дёр. Министр куыд дзырдта, 
афтёмёй йёхёдёг ёрыгон ахуыр-
гёнджытимё ныхас дёр фёкё-
ны, фёфёнды йё зонын, цёуылнё 
цёуынц кусынмё скъолатём, ёмё 
сё дзуапп вёййы – чысыл мызды 
аххос ёмё сывёллётты къёйных 
хи дарыны фётк. Рёзгё фёлтёр 
ёмё ахуыргёнджыты астёу хъуа-
мё бёрёг бёлвырд арён уа. Цё-
мёй скъоладзауты хи дарыны уаг 
хуыздёр уавёры ёмвёзадмё схи-
за, уый тыххёй та саразын хъёуы 
ёндёр мадзёлттё, раздёр сове-
тон цардарёзты куыд уыдис, афтё 
сёрмагонд бёрёггёнён ёвёрын 
скъоладзауён йёхи дарыны тыххёй. 
Алыбегты Эллё фёнысан кодта уый 
дёр ёмё, ивгъуыд аз программё 
«Земский учитель»-ы бындурыл 13 
ахуыргёнёджы кусынмё ацыдысты 
Цёгат Ирыстоны алы районты фёс-
вёд хъёутё ёмё хёххон район-
тём. Ацы проект ёххёстгонд цёу-
дзён ацы аз дёр.
Министр радзырдта, ивгъуыд аз 

цы бирё ёнтыстджын хъуыддёг-
тё саразын бафтыд сё къухы, уы-
дон дарддёр дёр ёххёстгонд кёй 
цёудзысты федералон программё-
тё ёмё национ проектты фёрцы.
Ацы аз 20 хъёууон ёмё 20 го-

рётаг рёвдауёндоны райсдзысты 
нё республикёйы Сёргълёууёджы 
гранттё. Уыцы нысантён дихгонд 
ёрцёудзён 20 милуан сомы ёхца 
бындурон цалцёджы куыстытён. 
Дарддёр арёзт цёудзысты ног 
скъолатё ёмё ёндёр ахуырадон 
объекттё. Министрмё раттой ахём 

фарст, ома, бирё скъолаты фаг ёр-
гом здёхт нё цёуы музыкё ёмё 
ныв кёныны предметтём, ёмё уый 
куыд раст у, зёгъгё. Уый тыххёй та 
министр ахём дзуапп радта:

– Музыкё ёмё ныв кёныны пред-
меттё сывёллоны раст хъомылад 
ёмё уды рёзтён ахсджиаг ёмё 
хъёугё сты, куыд иннё предмет-
тё, афтё. Хъыгагён, сём биноныг 
ахастдзинад кёй нёй, уыцы рёдыд 
мах нёхимё фёнысан кёндзыстём 
ёмё хёстёгдёр рёстёг бакус-
дзыстём уавёр банывыл кёныны 
мадзёлттыл,– дзырдта дарддёр 
министр.

Ёмбырды ныхас цыдис дзыппы-
даргё чырёг телефонтыл дёр. Сы-
вёллётты журнал «Ногдзау»-ы ре-
дактор Сёлбиты Дианёйы цалдёр 
ныййарёджы фарстой, сё сывёл-
лётты телефонтё сын ахуыргён-
джытё кёй райсынц, уый тыххёй. 
Алыбегты Эллё загъта, ома, теле-
фон сывёллоны скъолайы ницёмён 
хъёуы. Алы ныййарёг дёр дарёд 
бастдзинад къласы разамонёгимё 
ёмё афтёмёй зондзён йё сывёл-
лоны хабёрттё. Кёнгё интеллекты 
фёдыл дёр раттой фарст минис-
трмё, скъолаты «искусственный 
интеллект» саразыны мадзал ахъаз 
уыдзён сывёллётты ахуырадён 
ёви ёппёрццёг уавёр сёвзёрын 
кёндзён. Алыбегты Эллё ёргом 
загъта йё хъуыды, ахуыргёнёджы 
амынддзинёдтё ёмё куыст ница-
вёр кёнгё интеллект баивдзён, 
ёмё уыцы хъуыддагимё разы кёй 
нёу.
Пресс-конференцийы ныхас цы-

дис уёлдёр ахуыргёнёндёттём 
бюджетты бынёттё фылдёр радих 
кёнын, коммерционтё та фёкъад-
дёр кёныны, сёрмагонд ёфсёд-
дон операцийы архайджыты сывёл-
лёттён льготётё саразын ёмё 
фёкёсынхъуаг бинонты сывёллёт-
тён ёххуыс бакёныны фарстатыл 
дёр.

САУТЁТЫ Тамилё,
къам систа 

Татьянё ШЕХОДАНОВА

 Медицинё 

«Сёкёрнизы скъола»-тё
Къахыл хирургион опе-

раци скёнынмё цёттё 
кёныны рёстёг 76-аз-
дзыд Анатоли ёвиппай-
ды йёхи ёвзёр бан-
къардта. Фёстёдёр 
нёлгоймагмё сёкёрниз 
рабёрёг.
Анатоли амынд эндокри-

нон низёй 20 азы дёргъы 
сёйы. Царды ахсджиагдёр 
уысм адёймагмё ёвип-
пайды чи фёзыны, уыцы 
низы аххосёй ёнёниздзи-
над фёцуды.
Ссёдз азмё Анатоли 

дохтырты ёххуысёй тёс-
саг низимё цёрыныл са-
хуыр. Ныридёгён ёхсё-
зём хатт «Сёкёрнизы 
скъола»-йы ахуырад ацё-
уёг нёлгоймагмё ног 
зонындзинёдтё фёзын-
дысты. Ахуырад мингай 
рынчынтён фёпайда. Чы-
сыл хъуагёй 25 азы дёр-
гъы нё республикёйы эн-
докринон диспансер амынд 
ахуырад ёххёст кёны. 

«Сёкёрнизы скъола»-ты 
кусёг медиктё адёмён 
радзурынц пайдайаг уёнг-
дых куысты, ёдас хойраг 
ёмё ёндёр хъуыддёгты 
тыххёй хабёрттё. Ахуы-
рад цёуы къуырийы дёр-
гъы фондз хатты. Низён 
ёнцондёр бафёразён 
кёй фёрцы ис, рынчынтён 
ахём хъуыддёгты тыххёй 
хабёрттё радзурынц. Ацы 
хъуыддёгтё чи не ’ххёст 
кёны, уыцы адёймаг йе 
’нёниздзинад ницёмё 
дары. 

«Сёкёрнизы скъола»-
тё ис нё республикёйы 

12 медицинон кусёндоны. 
Фарон 3500 адёймагёй 
фылдёр ахуырад ацы-
дысты. Амынд низ Цёгат 
Ирыстоны рабёрёг 23 
мин адёймагёй фылдёр-
мё. Рынчынтё рёстёгёй-
рёстёгмё ацёуынц дис-
пансеризаци, хостё сын 
асламдёр ёргътыл рауёй 
кёнынц. 
Дохтырты уынаффётё 

ёххёстгёнинаг кёй сты, 
рынчынтёй уый рох хъуа-
мё ма уа. Дзёбёхкёнына-
ды фётк чи ёххёст кёны, 
уыцы адёймаг низы уёз-
зау фёстиуджытёй хызт 
уыдзён. 

ДЖИХАТЫ Стэллё

 Архайд 

Уёлбар дзёбёхгёнён хостё
Республикёйы цёрджыты уёл-

бар хъёугё дзёбёхгёнён хостёй 
ифтонг кёныны фарстамё Цёгат 
Ирыстоны разамынд кёддёрид-
дёр уёлдай ёргом здахы. 2026 азы 
бюджеты хёрдзты статьямё дёр 
уымён аздёхтой стыр цёстёнгас. 
Фарста ис РЦИ-Аланийы Сёргълёу-
уёг Сергей Меняйлойы бёрны.
Цёгат Ирыстоны Ёнёниздзинад 

хъахъхъёнынады ведомствёйён 
куыд бафёдзёхстой, афтёмёй уы-
дон ёппынёдзух уёлбар дзёбёхгё-
нён хостимё уавёр иртасынц. Кём 
ёмё кёдём бахъёуа, уырдём сё 
афойнадыл арвитыны тыххёй бюджет 
ивд цёудзён. Ёдёппётёй уыцы ны-
сантён ратдзысты 1 миллиард сомы 
бёрц.

Нё уацхёссёг

 Алагиры районёй 

Мах сё 
сёрыстыр стём!

Адёймаг афтё фёхъуыды кёны ёмё пъёлицёйы 
куысты сёйрагдёр сты службёгёнджытё, сё бав-
нёлд, сё ахаст, сё фыдёбон. Фёлё пъёлицёйы 
куыст ёнё хъуыддёгтё аразёг службёйё нё ра-
уайдзён. Уый та бирёвёрсыг архайд у.

Уырдём хауы ёрбар-
вырст фыстёджитимё, 
нормативон документти-
мё, граждёнты курди-
ёттимё, хъёстытимё, 
мидхъуыддёгты хайады 
разамынды фембёлд цёр-
джытимё аразынимё, 
документтё ёххёст-
гонд куыд цёуынц, сусёг 
хъуыддёгты арёзтмё 
бёрнонёй кёсын ёмё 
ёндёр фарстатё. Алаги-
ры районы мидхъуыддёг-
ты хайады уыцы бёрнон 
хёстё ёххёст кёнынц 
дыууё сылгоймаджы, сё 
иу – мидёггаг службёйы 
капитан, Хъуыддёгтё ара-
зыны хайады разамонёг 
Черчесты Замирё ёмё 
иннё – йе ‘ххуысгёнёг, 
хъуыддёгты хистёр  ара-
зёг Татьянё Шайхама-
това.
Сё алкёй фёндаг дёр 

мидхъуыддёгты оргён-
тём уыд вазыгджын, 
райстой уёлдёр ахуырад. 
Сёхи равдыстой сё куыс-
ты, уый фёстё ёрбацы-
дысты мидхъуыддёгты 
оргёнтём. Мах ма ацы 
сылгоймёгты тыххёй 
фыстам, фёлё сё куыс-
тыл ёнувыд сты, сё ар-
хайд бёстон ёмё дзуап-
джын, сё ахаст та бёрнон 
у. Сты бафёзминаг, алкёй 
бон нё бауыдзён афтё 
кусын. 
Черчесты Замирё ныр 

20 азёй уёлёмё ис мид-
хъуыддёгты хайады, йе 
‘рбацыдыл нё фёсмон 
кёны. Хъуыддёгты ис 
фётк, йё алы хёсмё дёр 
у бёрнон, кёцыфёнды 
нысан дёр ын у ахадгё, 
хъуамё афойнадыл конд 
уа. Черчесоны хъуыдымё 
гёсгё, хъуамё алы къах-
дзёф дёр документтёй 
фидаргонд цёуа. Ёндёр 
гёнён нёй. Уёдё Та-
тьянё Шайхаматова дёр 
юридикон факультеты 
фёстё тёрхондоны фё-
куыста, уый фёс-
тё ссис мидхъуыддёг-
ты оргёнты специалист. 
Хъуыддёгтё аразыны 
бирё фёзилёнтё кёй 
ис, уый зыдта, фёлё йё 
ныфс бахаста.
Сё архайд ёмхуызон 

у, кёрёдзимё нё кё-
сынц, Татьянёйы ныхас-
мё гёсгё, хъуамё уай 
лёмбынёг, документты 
цы ёмгъуыд бёрёггонд 
ис, уымё кёсай. Нырык-
кон дуне йё архайд бётты 
нымёцон технологитимё. 
Мидхъуыддёгты оргён-
тё дёр уыцы фёрёзёй 
пайда кёнынц. Ёппёт до-
кументтё дёр регистра-
цигонд ёрцёуынц Мид-
хъуыддёгты министрады 
документты зилдухы элек-
тронон сервисы. Черчесты 
Замирё ёмё Татьянё 
Шайхаматова сё удуёл-

дай фыдёбоны  тыххёй 
хорзёхджын ёрцёуынц 
паддзахадон хёрзиуджы-
тёй, Арфёйы фыстёджы-
тёй.
Сё алкёй дёр фёнды, 

цёмёй мидхъуыддёгты 
оргёнтём цёуой бёр-
нон, дзуапджын кусджытё. 
Ёнёмёнг, фёзындзысты, 
фёлё сё уёддёр куысты 
сусёгдзинёдтё базонын 
бахъёудзён фёлтёрд-
джын специалисттёй. 
Ахём сты Черчесты За-
мирё ёмё Татьянё Шай-
хаматова. Ныртёккё ха-
бёрттё фылдёр ёмё 
фылдёр кёнынц, уыимё 
баст сты  ёдасдзинады 
домёнтё дёр. Хъуыддёг-
тё аразыны специалист-
тё сё цёттёдзинадыл 
кусынц, ног технологитё 
ахуыр кёнынц, куысты ног 
хуызтём сты къёрцхъус.
Афтё зёгъён ис, ёмё 

хъуыддёгтё аразыны 
хайад хуымётёг ёххуыс-
гёнёг нёу, фёлё у 
структурёйы сёйраг цёг. 
Алагиры  районы мид-
хъуыддёгты хайады йын 
бёрнон сты Черчесты 
Замирё ёмё Татьянё 
Шайхаматова. Сё рёвдз 
архайды, сё дёсныдзина-
ды руаджы хайады куыст 
зыны ёргомёй, сё размё 
ёвёрд нысантыл ёнауёр-
донёй архайынц. Мах сё 
сёрыстыр стём!

ГЁЗЗАТЫ Зёринё, 
Алагиры районы 

мидхъуыддёгты хайады 
инспектор

 Фыссынц «Рёстдзинад»-мё 

Арсён кёрдо куыд цагътон… 
Ахём адёймаг нё разындзён ёмё 

йём царды ёрымысинаг хабёрттё  ма уа.... 
Хабёрттё, кёцытён рохгёнён нёй, мё цоты 
цотён куы фёдзурын, уёд афтё фенхъёлынц, 
ёмё сё баба мёнг ныхёстё кёны.
Иу хабар – арсён кёрдо куыд цагътон, уый. 

Хохаг хъёуы фылдёр нёхи фёллойё цар-
дыстём, колхоз-иу афёдз кёд исты авёрд-
той, науёд – нёхи фёллойё. Хизёнтё нём 
бирё уыд, нё алыварс хъёд, гыркъо, тёрс, 
фос-иу хъёдмё атардтам ёмё-иу изёры сё-
хёдёг ёрцыдысты. Фёлё нём цыдёр ёна-
монд  нартхор 10 гектары ныссагътой, дис-
саджы зад ёркодта – ёртё-цыппар ёфсирёй 
къаддёр нё уыд нартхоры цонгыл.
Хуытё йём сахуыр сты ёмё сын дзёгъё-

лёй ауадзён нал уыд. Сидзёр лёппу уыдтён, 
нё фыдыл 30 азы цыд, ёхсёнгарз ём фё-
ирвёзт ёмё афтёмёй фёхъуыд. Фондзёй 
баззадыстём, мё хистёр хо, мёныл  10 азы 
цыд, иннё ёртё гыццылтё уыдысты. Уёдёй 

фёстёмё хёдзары куыстытё мён ёмё мё 
мадмё кастысты. Цыппёрём къласмё цыд-
тён, скъолайё ёрбаздёхтён, къёбёр ра-
састон дзулёй, хуыты рауагътон хъёумё 
’ввахс. 
Хъёдрёбыны хъёддаг кёрдо бёлас зыдтон 

ёмё сё уырдём баскъёрдтон, кёрдо рё-
гъёдёй згъёлди ёмё йё хуытё хорз хорд-
той. Ахордтой ёмё лидзынмё фесты. Ёз ёр-
хизынмё хъавыдтён бёласёй,  фёлё кёсын, 
ёмё дынджыр арс йё дыууё лёппынимё 
ёрбацёуы, лёппынтё дёр дзёбёх фыййау 
куыйты йас. Ныр цы акёнон? Ныхъхъёр кё-
нин, фёлё мё мад куы фехъуса, куы ёрбацё-
уа ёмё йём арс куы фёлёбура…
Арс мё бёласмё уайтагъддёр ауыдта, ба-

уасёгау кодта ёмё кёрдотё хёрын рай-
дыдта. Фёлё диссаг уый уыд, ёмё лёппын-
тё слёууыдысты сё фёстаг къёхтыл ёмё 
мём ныккастысты. Ёвёццёгён ёй базыд-
той, сывёллон кёй дён, уый, ёмё мын сё 

«арёхстдзинёдтё» ёвдисын райдыдтой. Сё 
сёртё фёкъул кёнынц ёмё сё рагъыл ату-
лынц, уый фёстё кёрёдзиуыл сёхи ныццё-
вынц ёмё райдайынц хъёбысёй хёцын. Куы 
сё иу фёбынёй вёййы, куы – се ’ннё. Бё-
ласмё дёр сё схизын бафёндыд, фёлё куы 
сцёйхизынц, уёд сыл сё мад бахъынцъым 
кёны.
Куыд бамбёрстон, афтёмёй сё тынг фён-

дыд, ёз дёр семё куы ахъазыдаин, уый. Арс 
куы бафсёст, уёд сыл бахъырныдта ёмё 
лёппынты йё фёстё акодта. Цалынмё фё-
аууон сты, уёдмё дёр-иу сё фёстаг къёх-
тыл слёууыдысты, мёсты каст мём-иу бакод-
той. Куы фёаууон сты, уёд ёз рагёпп кодтон 
ёмё хёдзармё лидзынмё фёдён. Хуытё 
дёр нартхорёй дёнгёлёй ёрцыдысты. Цып-
пар боны уёлёмё дёр нал сыстадысты…

ДЗЕБЫСАТЫ Георги,
Джызёлы цёрёг

 Ахуырад 

Зонындзинёдтё парахат кёны

Поселок Алханчурты скъолайы цардар-
хайды ёдасдзинады бындуртё ёмё фи-
зикон культурёйы ахуыргёнёгёй кусы 
сёрмагонд ёфсёддон операцийы вете-
ран Къуымёллёггаты  Аланы фырт Хасан. 
Алы ахуырдзауы дёр чи бахъёудзён, 

Къуымёллёджы-фырты уроктё алы хатт 
дёр ифтонггонд вёййынц ахём теорети-
кон зонындзинёдтё ёмё практикон фё-

зилёнтёй. Скъоладзаутё сё ахуыргё-
нёджы нымайынц домаг, фёлё ёнёхин 
адёймагыл. Фёсивёдмё канд зонын-
дзинёдтё нё, фёлё зондахаст дёр кёй 
фёрцы сёвзёры, Хасан алы хатт дёр 
архайы ахуырад ёмё хъомылады ахём 
нырыккон мадзёлттёй пайда кёныныл. 
Ёрвылбон скъоладзаутё бёрнондзина-
ды ёнкъарёнтёй цёмёй хайджын уой, 

Къуымёллёджы-фырты уроктё уымён 
ахъаз кёнынц. 
Урочы рёстёг Хасан йё ахуырдзаутён 

арёх радзуры хъёбатырдзинад ёмё фё-
разондзинады тыххёй хабёрттё. 

РЦИ-Аланийы Ахуырад ёмё наукёйы 
министрады пресс-службё

 Ахсджиаг фарста 

Ёрхатыд Уёрёсейы Президентмё
Уёрёсейы Президенты Информацион 

ёмё докуметтёй ифтонгады управле-
нийы разамонёг Антон Федоров фем-
бёлд, тыхстаг фарстытимё ёрхатёг уё-
рёсейаг граждёнтимё. Уыцы фембёлды 
видео-бастдзинады руаджы архайдта 
РЦИ-Аланийы Хицауады Сёрдары фыццаг 
хёдивёг Атарты Георги.
Бёстёйы разамонёгмё ёрхатыд 

Дзёуджыхъёуы цёрёг Сланты Роберт. 
Йё курдиат баст уыд, Тургеневы уынджы 
(инёлар Плийы-фырты уынгёй Гёдиайы-
фырты уынджы онг) фёндаг сцалцёг кё-
нынимё. Атарты Георги куыд бамбарын 
кодта, афтёмёй фёндаг ныридёгён хаст 
ёрцыд, 2026 азы кёмё бавналдзысты, 
уыцы регионалон программё «Дзёуджы-
хъёуы транспортон инфраструктурёйы 
рёзт»-мё.
Атары-фырты ныхасмё гёсгё, сё зёр-

ды ис, фёндаджы уёлцъар баивын, хё-
дзёрттём базилёнтё, тротуартё сара-

зын, зёронд бордюртё баивын, йе ‘нё-
низдзинады авналёнтё цыбыр кёмён 
сты, уыдонён пандустё саразын. Объект 
сцёттё уыдзён ацы аз декабры.
Антон Федоров куыд бафиппайдта, аф-

тёмёй Уёрёсейы Президентмё ёрха-
тёг адёймаджы курдиат ёххёстгонд кёй 
ёрцёудзён, уый йё уырны.

РЦИ-Аланийы Сёргълёууёг 
ёмё Хицауады пресс-службё 

 Бынёттон хиуынаффёйад 

Адёмы курдиёттём 
гёсгё 

Ацы аз Дзёуджыхъё-
уы Ёхсёнадон совет йё 
куыст араздзён адёмы 
курдиёттём гёсгё. 

Адём cоветмё кёй бар-
витынц, куысты ахсджиаг-
дзинад уыцы курдиёттёй 
аразгё кёй у, уый нымай-
гёйё, Ёхсёнадон советы 
президиумы ацы азы фыц-
цаг ёмбырды архайджы-
тё ёрныхас кодтой адё-
мы интерестём бардарёг 
фарстатыл. 
Горёты цёрджытё кёй 

фехъусын кодтой, Ёхсё-
надон советы уёнгтё уыцы 
ахсджиагдёр фарстатыл 
куысты пълан сбёлвырд 
кодтой (ныхас цёуы соци-
алон объектты цур транс-
портён лёууён бынёттё 
радих  кёнын, ёхсёнадон 
тёлмытё аразыны заман 
транспортён дёлзёххон 
ёмё уёлзёххон лёууён 
бынёттё бацёттё кёны-
ны фёдыл аразджытимё 
куыст ёмё бирёфатерон 

хёдзёрттё аразыны рёс-
тёг контейнерон фёзтён 
бынёттё радих кёныны 
фарстатыл).
Уымёй уёлдай, банчы 

картёйё товары аргъ кём 
бафидынц, дуканиты ахём 
кассётём бирё рёстёг 
рады лёууын кёй бахъё-
уы, адём уымёй хъаст 
кёнынц. Дзёуджыхъёук-
кёгтё Ёхсёнадон сове-
ты уёнгтён бафёдзёхс-
той уынгты нёмттё ёмё 

бёстыхёйтты номыртимё 
информацион табличкётё 
бафидар кёнын. 
Президиумы уёнгты ны-

хасмё гёсгё, ацы мёйы 
кёронмё Ёхсёнадон со-
вет куысты ёххёст пъла-
ныл ёрныхас кёндзён. 

 
Дзёуджыхъёуы 

бынёттон 
хиуынаффёйады 
администрацийы
пресс-службё

 Аудынад 

Рёвдауёндон бабёрёг кодта 
Дзёуджыхъёуы 179-ём рёвдауёндоны адми-

нистрацийы хуындмё гёсгё, нё рес-публикёйы 
Мидхъуыддёгты министрады фёндагыл ёда-
сёй цёуыны ёдасдзинады паддзахадон инспек-
цийы хистёр инспектор амынд кусёндоны хъо-
мылгёнинёгты бабёрёг кодта. 

Рёвдауёндоны арёзт дзыллон мадзал бай-
гом кафён композици «Светофорики нуж-
ны, светофорики важны!»-йё. Хъомылгёнёг 
Байцаты Еленёйы разамындёй чысыл ав-
тоинспектортё кёстёр къордты хъомылгёни-
нёгтён бацёттё кодтой мидисджын мастер-
класс. Аив нывты ёххуысёй сабитён амыдтой 
фёндагыл ёдасёй цёуыны фётк. Рухсны-
сантё хёдтулгёскъёрджытён ёмё фистёг 
бёлццёттён цы амонынц, сывёллёттён уы-
дёттё бамбарын кодтой. 
Сабитён бакастысты фёндаггон нысан-

ты тыххёй фыст ёмдзёвгётё. Фёстагмё 
рёвдауёндоны хъомылгёнинёгтё архайдтой 
фёндагыл цыды фётк зоныны фёдыл цымы-
дисаг викторинёйы. 

БАЙЦАТЫ Еленё, 
Дзёуджыхъёуы 179-ём 

равдауёндоны хистёр хъомылгёнёг

 Ныхас ныхасы къахы  

Мё зёгъинёгтё 
кёнё мё уёздан 

уайдзёфтё
– Бузныг, «Рёстдзинад»!..
– Бузныг, Кокайты Тотрадз!..
Ацы арфёйы ныхёстё ёз мёхинымёры 
загътон, цыма мыл исты стыр хорздзинад  
ёрцыд, уыйау ивгъуыд азы 16 октябры мё 
уарзон газет куы райстон ёмё дзы нё зи-
аны ёгъдёутты тыххёй кёдёй-уёдёй ёр-
гом ёмё раст хъуыдытё куы бакастён, 
уёд. Ёз мёхи удёй уыдонён се ’ппётимё 
дёр разы дён. Кёйдёр загъдау, нёдёр 
сём бафтауён исты ис, нёдёр дзы аппа-
рён исты ис. 
Кокайты Тотрадзы ёвё-

джиауы ёрмёг куы бака-
стён, уёд, фыццагдёр, 
ахъуыды кодтон, зёгъын, нё 
«Аланты Ныхас» ныр афон-
мё ёмгуыппёй ёрбадтыс-
ты ёмё «Рёстдзинад»-мё 
сё фиппаинёгтё фыссынц. 
Тотрадзмё та телефонёй 
бадзурдзысты ёмё йын 
кёнё арфёйы ныхёстё 
зёгъдзысты, йе стыр Рёс-
тдзинады тыххёй, науёд та 
быцёу ныхас ракъахдзысты. 
Исты ахём бакастё, мё 
кёсёг, исты фехъуыстай?.. 
Ёз – ницы. 
Ёрёджы мёнён мёхи-

цён йё бёрнон кусджытёй 
иуыл мё зёрдё фёхудти. 
Джеоргуыбайы бонтёй йём 
иуы телефонёй сдзырд-
тон, бёрёгбоны арфётё 
йын фёкодтон, нё хъёздыг 
ирон дзырдуаты рёсугъ-
ддёр дзырдтёй пайда кён-
гёйё. Бауырнёд уё, уый 
мём  Къостайы ёвзагёй 
зыбыты иунёг ныхас дёр 
не скодта. Ёз ём нал фё-
лёууыдтён ёмё йын уый 
бафиппайдтон, фёлё дын 
мын уый хуыздёрён афтё 
куы бакёнид:

– Ёмё уый цы уёлдай у?..
Уёвгё, раст уын куы 

зёгъон, уёд не ’взаг ёмё 
не ’гъдёутты абоны ахём 
хъысмёт бынтон хица-
уады аххос кёнын дёр 
раст нёу. Ёмё уый тых-
хёй дзёгъёлы фёдис нё 
систой нё газет дёр ёмё 
Тотрадз дёр. Тотрадзау ёз 
мёхёдёг дёр фёсхёсты 
уёззау азты Хуымёллё-
джы цардтён, ахём хистёр-
ты астёу, кёцытё хъуыды 
кодтой нё ирондзинады 
райсомы боныл. Фёндзём 
къласы уыдтён, афтё мын 
мё фыдыфсымёр Микъа-
ла Уациллайы бёрёгбоны 
бабар кодта уырдыгыстё-
джы хёстё нёхи хёдзары, 
ёмё ма абон дёр хъуыды 
кёнын, нё сыхы хистёр 
Цъёхилты Микъала мын 
цы арфётё фёкодта, уы-
дон. Зианы фынгыл та фыц-
цаг хатт арахъхъы дурын 
райстон нё сыхаг Зёйтта-
тём, ёстёмкъласон куы 
уыдтён, уёд. Уёддёр мын 
Микъала ахёцыд мё къу-
хыл, ныр, дам, дын зиантём 
цёуын дёр ёмбёлы. 
Никуы мё рох кёны, иу 

хатт нё къласы разамонёг, 
рухсыбадёг Хъёстуаты Таи-
сё урок мён ёмё Фидара-
ты Ёхсарёй куыд райдыдта, 
уый:

– Знон уё сыхы Бедой-
тём мардмё уыдтён ёмё 
дзы уё дыууёйё  иуы дёр 
нё федтон...
Бирё азты фёстё ма 

хатгай мё цёстытыл 
ауайынц нё сыхы зианы 
бонтё. Арёхдёр-иу кёрт 
бабар кодтой куы Елойты 
Харитонён, куы – Туаты 
Дёццийён, куы та – Ка-
лоты Алиханён. Саударён 
ёмбырд-иу куы ахицён, 
уёд-иу уыдоныл ёвастёй 
зыбыты иунёг адёймаг дёр 
хъуамё йё бынатёй ма 
фезмёлыдаид, цалынмё-иу 
лёппутё чырыныл не схё-
цыдысты ёмё-иу уынджы 
астёумё нё рахёццё сты, 
уёдмё. Стёй та-иу раха-
стой къам, цырт, чырыны 
сёр, уыдоны фёстё-иу ра-
цыдысты саударёг бинон-
тё. Ёз мёхёдёг ныр зё-
ронд лёг дён, фёлё абон 
дёр нёхи хъёуы ёмё ён-
дёр ран дёр уыцы ёгъдау 
нё халын. 
Тотрадз цы венокты кой 

кёны, уыдон хёссын мах 
хъёуы ёрёджиау райдыд-
той, фыццаг хатт сё фед-
тон, нё хъёуккаг зындгонд 
хёстон тёхёг Моргуаты 
Ёндри куы фёзиан ис, уёд, 
уыдон та семё горётёй 
цалдёр лёджы ёрластой, 
се ’ппётыл дёр ёфсёддон 
дарёс уыди. 
Уёлмёрдмё бацёуёны 

дуары цур-иу адёммё ён-
хъёлмё кастысты ингён-
къахёг лёппутё, уыдон-иу 
чырын райстой, уыдон-иу  
фыццаг бацыдысты мидё-
мё ёмё-иу чырыны сёр 
ёрёвёрдтой кёрдёгыл, 
зымёг та – агуыридуртыл. 
Абон чидёртё дзурынц 
уёлмёрдёй, дам, фё-

стёмё хёссён ницы ис. 
Ууыл ёууёндын нё хъё-
уы. Хуымёллёджы-иу къам 
фёстёмё хёдзарыл 
сёмбёлд, амёлёджы 
сынтёгыл-иу ёй сёвёрд-
той, уым-иу йё дыууис-
сёдзём боны скондмё 
фёлёууыд, стёй-иу дзы 
чысыл къам скодтой цыр-
тён. Уёлмёрдёй зиан-
джын хёдзармё фёстёмё 
ницы хастой, хёлар-иу кёй 
ныккодтой, уыцы хёринёг-
тёй. Чи ма дзы-иу баззад, 
уыдон-иу устыты кёстёртё 
балёвёрдтой, уёлмёр-
дмё хёстёг чи цард, уыцы 
хёдзёрттём – Дауыраты 
Масотём, Ёлбегаты Катя-
тём ёмё Вова Слайчев-
скийтём. 
Абон махмё дёр афтё нал 

у, фёлё-иу уёд, ивгъуыд 
ёнусы фёндзайём азтёй 
суанг ёхсайём азты кёрон-
мё, зианы бон чи сёмбёла, 
уыдонён сё фылдёр хай 
ацыдысты  уёлмёрдмё. 
Ёрёджы мын мё зёрдыл 
ёрлёууын кодта Хохы уын-
джы кадджын хистёртёй иу 
Басаты Бабеджы ныхёстё. 
Уымён-иу хъёуён йёхи 
мидёг йё хёстёджытёй 
искёмё мёрддзыгой акё-
нын кёдём хъуыд, ахём 
куы фёзиан, уёд-иу чи ёр-
бамбырд, уыдонён ныф-
фёдзёхста:

– Кёд уёлмёрдмё нё 
ацёудзыстут, уёд ардыгёй 
мё фёдыл иу санчъех дёр 
мачи акёнёд...
Уыцы кёддёры ивгъуыд 

бонтёй мын рёсугъд мы-
синёгтёй баззад нё хъё-
уы скъолайы фугёнгё ор-
кестр, сё разамонёг уыд 
раздёры хёстон рухсыба-
динаг Дзубиаты Тамерлан. 
Уыцы оркестры уёнгтёй 
иу, Ёгайты Ерик, абон далё 
Мёскуыйы кусы ёмё цёры, 
рауад дзы нё Иры лёгау 
лёгтёй иу, у уымы ирон 
адёмён сё кувёг хистёр. 
Ёрёджы сёмбёлдыстём, 
не ’взонг бонты кой нём 
куы рауад, уёд мын мёнё 
цы ёрымысыд: «Не скъо-
лайы директор Хъуысаты 
Мырзабег нё цёгъдынмё  
ёрвыста нё хъёуы алы зи-
анмё дёр, уёлмёрдёй-иу 
куы раздёхтыстём, уёд-
иу мах дёр ингёнкъахёг 
кёстёртимё хицён фын-
гыл ёрбадын кодтой, 
хёдзары бинонтёй-иу нём 
ёнёмёнг хъуамё исчи 
арфё кёнынмё рацыдаид 
ёмё-иу уёд хуымётёджы 
хъал уыдыстём нёхицёй. 
Уым базыдтон ёз нё зианы 
ёгъдёуттёй цыдёртё. Ныр 
мёнё кёсын ёмё зианты 
ёрыгон лёппуты нё уынын. 
Кём сты, сё хуыздёр куыст 
цы у?..»
Ёз дёр ын мё хъаст 

ракодтон, зёгъын, зоныс 
ёй, мёныл дёр хатгай зи-
аны бон хистёры бынат 
баууёндынц, ёмё дзы фыл-
дёр хатт ёз уырдыгыстёг 
нё баййафын, фёлё йё 
ахёссын нё бакомын, ца-
лынмё искёй не ссарынц, 
уёдмё. Абоны ныййарджы-
тё уыцы хъуыддаджы сё 

лёппутыл ауёрдынц, афтё-
мёй уыдон та нё фидёны 
хистёртё сты. 
Ивгъуыдёй ма хорзёй мё 

зёрдыл цы лёууы, уый дёр 
дё нё басусёг кёндзы-
нён, мё кёсёг: нё хъёуы 
уёды хицёуттё Ёгкацаты 
Федыр, Ёгкацаты Азёмёт, 
Ёлбегаты Валодя, Дула-
ты Бутъус ёмё Куыдзиаты 
Таймураз сёхёдёг цыды-
сты зианмё дёр, саударён 
ёмбырд-иу хъуамё байгом 
кодтаиккой, ёнёмёнг-иу 
дзы дзургё дёр ракодтой. 
Ныр иу фондз ёмё ссёдз 
азы бёрц, чи сё раивта, уы-

доны ёз стём хатт фенын 
зианты; куы сёмбёлынц, 
уёддёр кёмдёр кёронёй 
– сё лёуд.
Зианы бон нём-иу чы-

рыны уёлхъус хъёубёсты 
номёй фыццаг раныхас  
кодтой Кёсёбиты Митя, 
Цёлойты Федыр, Беруа-
ты Ирбег, Майрёмыхъуа-
ты Руслан, Дзгойты Асёпп, 
Хъайтмазты Уырысхан, 
Куыдзиаты Битъусё, сё 
зёрдёбын ныхасёй-иу 
дзыллёты фёкёуын код-
той. Уыдоны абон дёр 
суанг ёндёр хъёуты цёр-
джытё дёр ёрымысынц. 
Хъыгагён, абон ма нём ис 
ёрмёст иу ахём дзурёг – 
Цёлойты Чермен, Ирбеджы 
«ахуырдзау» ёй хонынц, дё-
лёсыхы дёр ёмё уёлё-
сыхы дёр уый бацагурынц 
фылдёр хатт. 
Ёрёджы мём Беслё-

ны кёройнаг уынгтёй иуы 
Бёдтиаты зианы дыууё 
ёнёзонгё сылгоймаджы 
ёрбацыд. Уыдысты Дзёу-
джыхъёуёй, нё фыд, дам, 
ёрёджы фёзиан, ёмё, 
кём цёрём, уыцы фараст-
уёладзыгон хёдзары нёл-
гоймёгтёй иу дёр фынджы 
уёлхъус сбадынмё не сра-
зы, куы нё, дам, сарёх-
сём, ёмё уёд кёйдёр 
баххуырстам, дёс мины 
йын раттам. Тагъд нём йё 
дыууиссёдзём боны кёнд 
уыдзёнис, ссу ма нём, мах 
дын дыууё хатты фылдёр 
бафиддзыстём. Ды сын мё 
бынаты цы загътаис, мё 
кёсёг?..
Дыууё хатты мё зёрдё 

фёхудт уёртё хохрёбын 
чысыл хъёутёй иуыл. Фыц-
цаг хатт  дзы сёмбёлдтён, 
чындзхёсджыты хистёр 
уёвгёйё. Бадём кёрты 
астёу бёлёсты аууоны, 
сидём, нуазём. Кёддёр- 
уёддёр нём нё къухылхё-
цёг рацыд ёмё мын бам-
барын кодта, нё чындзаг, 
дам, цёттё у ардём ра-
кёнынмё. Зёгъын, каст ма 
цёмё у, ракёнут ёй. Цал-
дёр минуты фёстё та мё 
цуры алёууыд ёмё мын мё 
хъусы дзуры: ардём ракё-
нын, дам, ёй нё уадзынц, 
уёртё, хъёуы кёстёр-
тё цёхёрадоны бёлёсты 
бын бадынц ёмё, дам, ын 
фёндараст уыдон хъуамё 
зёгъой. Уый мён нё уыр-
ныдта, ёмё фынджы 
хистёры бафарстон, 
зёгъын, уый куыд у, ёмё, 
дам, мах хъёуы ахём ёгъ-
дау ис. Цы гёнён уыд, ба-
худтён ёмё къухылхёцё-
гён загътон, зёгъын, мах 
ёй немё аласём, ёндёр 
ёй кёдёмфёнды дёр 
кёнут, нёхимё йын нёхи 
хистёртё скувдзысты...
Дыккаг хатт та мё 

уыцы хъёуы сёмбёлын 
бахъуыд зианы, хёрнёджы 
фынгыл мё ёрцёуёг адё-
мы номёй дыккаг хистё-
рён сбадын кодтой. Кёсын, 
ёмё нё цуры ёртё чъи-
рийы ёвёрд. Хистёрмё 
бакастён, зёгъын, ам ёртё 
цёмён ис. Уый мём ныдж-
джих, стёй мын къёйных 
ныхас загъта:

– Махмё ахём ёгъдау ис! 
Ирон ёмбисонд нё зоныс: 
кёй уёрдоны бадай, уый 
зарёг кён...
Ёз ын йё уайдзёф ни-

цёмё ёрдардтон, хёдзары 
хицаумё бадзурын кодтон, 
зёгъын, нё фыдёлты ёгъ-
дёуттё халыны бар уын чи 
радта, кёд  мемё разы не 
стут, уёд ёз ныртёккё ацы 
бынатёй сыстдзынён ёмё 
дёлё дёлёмё ацёудзы-
нён...
Бамбёрста мё, мё фарс 

рахёцыд...
Мёнё цёмён уыдтён 

ёнёбары ёвдисён уёр-
тё стыр Салыгёрдёны 
та. Уым фёзиан ёрыгон 
суинаг лёппу, бирё адём 
дзы сёмбёлд, хёрнёджы 
фынгыл дёр бирё адём 
ёрбадт. Хистёрён нын 
уыд бёрзонд лёппулёг, 
ёнё худёй, йё митё ёмё 
йё ныхёстёй бёрёг уыд, 
уыцы стыр бынаты йёхи 
тынг ныфсджынёй кёй не 
’нкъары, уый, йё дёле цы 
дыууё хистёры бадт, уы-
доны афёрс афёрс кодта. 
Хёдзары номёй нём ар-
фёйы нуазёнтё куы ра-
хастой, уёд сын цы кёнын 
хъуыд, уый нё зыдта, уыцы 
рёсугъд ёгъдау ныззы-
гъуыммётё кодтой. Уыдон 
кёддёр-уёддёр ацыдысты, 
стёй та иу цасдёры фёстё 
хистёрты чъылдыммё ёр-
лёууыд иу ас лёг, разынд, 
чи амард, уымён йё фыд. 
Йё ныхас мём фехъуыст:

– Ёз дёр уын нуазён куы 
рахёссин, уый мё фёнды...
Цы йын зёгъа, ууыл нё 

фынджы хистёр хъуыдыты 
куы аныгъуылд, иннё дыууё 
хистёры дёр хъусёй куы 
лёууыдысты, уёд ёз мёхи 
нал баурёдтон:

– Хуыцауы хатыр мын ба-
кён, фёлё абон куывды 
куы бадиккам, уёд дын дёс 
нуазёны рахёссён дёр 
уаид. Зианы фынгыл уый 
дёуён нё фидауы, нё фы-
дёлты зёрдёмё дёр дын 
нё фёцыдаид...
Фёлё уыцы фынгмё 

чидёр уёддёр нуазёни-
мё ёрбахызт, тёбёгъы 
цайцымёны дзаг арахъхъ, 
дзидзайы хай, нё цурты 
аивгъуыдта. Ёз уырдыг-
ыстёгён бабар кодтон, 
зёгъын, базон ма йё кё-
мён ёй рахаста. Базыдта 
йё: Дзёуджыхъёуёй йемё 
цы мёрддзыгой адём ёр-
цыд, уыдоны цур, дам, ёр-
лёу-уыд. Зианы уый дёр 
нё фыдёлтём нё уыдис. 
Раст зёгъгёйё мём, 

куы сыстадыстём, уёд 
хёдзары хицау ёрбацыд, 
бузныг, дам, рёдийын мё нё 
бауагътай. Ёхсызгон мын 
уыдис. 
Мёнё ма «Иры Стыр Ны-

хас» куы уыди, уёд дёр 
дзырдтон, ныр «Аланты Ны-
хас» куы сси, уёд дёр нё 
районы сё хайадён мё 
фёндон загътон:

– Хъёуты сыхёй-сыхмё, 
горётты та бирёуёладзы-
гон хёдзёртты сбёрёг кё-
нын хъёуы, абон зианы дёр 
ёмё цины бон дёр фынг чи 
фёхёссы, стёй ма фидёны 
чи хёсдзён, уыцы лёгты, 
ёмё сын саразын ёмбёлы 
сёрмагонд ахуыртё. Уёд 
дёр мё нё фехъуыстой, 
абон  дёр мё нё хъусынц. 
Мёнмё ма уыдонмё 

ис ёндёр фиппаинёг-
тё дёр. Зёгъём, уыдон 
сё зындгонд сидты махён 
фёдзёхсынц, зианы фын-
гыл, дам, бирё бадын не 
’мбёлы. Бёгуыдёр не 
’мбёлы, фёлё уыцы «бирё» 
кёй хонынц, уый цас у? Нё 
фыдёлтё нын фёдзёхстой, 
зианы фынгыл, дам, тагъд-
тагъд митё нё фидауы, уый 
дёр мысён мадзал вёййы. 
Уыцы ёцёг дунемё чи ацё-
уы, уыдонёй иутён хатгай 
сахаты ёрдёг дёр вёййы, 
фёлё кёд ёмё рёдыд ми 
у. Афёдзы кёнд зианджын 
бинонтён сё фёстаг ахём 
фынгёвёрд вёййы, сулё-
фынц, уымё гёсгё уыцы 
бон уыдон уёлдай арфёйы 
аккаг вёййынц, чи сём ёр-
цыд, уыдоны дёр ёрлёу-
уын фёхъёуы, уымёй ни-
кёмён ницы уыдзён, ар-
фёйы ныхас кёдфёнды 
дёр ёхсызгон у...
Цы ма?.. Мё уац, мён-

мё гёсгё, ёгёр дёргъ-
вётин уайы, афтёмёй ма 
мын зёгъинёгтё та бирё 
баззад. Не ’взаг куы сёфа, 
уёд не ’гъдёуттён дёр 
ёнё сёфгё нёй, уымё 
гёсгё мё бафёндыд 
«Рёстдзинад» ёмё мё ра-
гон иузёрдион хёлар Ко-
кайты Тотрадзы фарсмё 
балёу-уын. Ёмё кёд мё 
зёгъинёгтё ёмё мё уёз-
дан уайдзёфтё искёй уёд 
та ма иучысыл хъуыдытыл 
бафтыдтой, уёд мё фыдё-
бон, ёвёццёгён, дзёгъё-
лы нё уыди...

ДАУЫРАТЫ Дамир,
Хуымёллёджы хъёу

 Рохён ёвгъау ном  

Ирон аивад ёмё 
ахуырады цырагъдар 

Нё бёстё ёмё Ирыстоны театралон аивады рёз-
ты йё фёд арф ёмё ахадгё цы арфёйаг адёймёг-
тён уыд, уыдонёй иу у зындгонд аивадиртасёг, 
РЦИ-Аланийы культурёйы сгуыхт кусёг, Цёгат 
Ирыстоны Тёбёхсёуты Балойы номыл Ирон ака-
демион театры литературон хайады раздёры сёргъ-
лёууёг, рухстауёг Плиты Жаннё. Ацы аз 9 январы 
йё райгуырдыл сёххёст 85 азы. 
Зын, фёлё сфёлдыста-

дон архайдёй мидисджын 
ёмё хъёздыг уыд  Плиты 
Харитоны чызг Жаннёйы 
цард. Райгуырд  1941 азы 
Хуссар Ирыстоны, Цхинва-
лы. Йё фыд Харитон – зынд-
гонд ирон поэт, журналист, 
ёхсёнадон архайёг, мад 
– Цёголты Георгийы чызг 
Мария – нё республикёйы 
музейты змёлды зёрдиаг 
ёмё бёстон архайёг. 
Фыдыбёстёйы Стыр 

хёсты ёмё уый фёстё 
зындзёрён азты  цыд фи-
дёны дёсны аивадиртасёг 
Плиты Жаннёйы хъомы-
лад ёмё ёвзонгады цард-
вёндаг. Фёлё йё зёрдё 
дзаг уыд зонд, ахуыр ёмё 
чиныгмё ёгёрон уарз-
ты ёнкъарёнтёй. Раджы 
банкъардта, йё зёрдёйы 
стыр уарзты зынг кёй 
судзы  удварны ёнусон хёз-
натёй – нывгёнынад, театр, 
мифологи ёмё культуро-
логимё. Куы фембаргё, 
уёд ахуыр кёнынмё ба-
цыд Дзёуджыхъёуы 16-ём 
астёуккаг скъоламё. Каст 
ёй фёци ёнтыстджынёй. 
Дарддёр ёй  профессион  
уёлдёр ахуырад райсы-
ны бёллиццы рухс фёндаг     
ёркодта Ленинграды 
театр, музыкё ёмё ки-
нойы паддзахадон инс-
титутмё. Ам сахуыр кодта 
театралон аивадиртасён 
хайады. Йё ахуыргёнёг 
уыд номдзыд культуролог, 
аивадиртасёг, наукёты 
доктор, профессор Сергей 
Цымбал. 
Арф зонындзинёдтё рай-

сынмё ёгёрон тырнындзи-
над, театр ёмё иумёйагёй 
аивады ёппёт жанрты су-
сёгдзинёдтё базонынмё 
ёгёрон  арёхстдзинад, 
мидкультурё ёмё ёгъда-
уёй Жаннё йёхи бауарзын 
кодта йё номдзыд ахуыргё-
нёг ёмё студенттён. Каст 
бирё зонадон ёмё аива-
дон литературёйы чингу-
ытё. Арёх цыд музейтём, 
театртём. Ёнафонтём-иу 
бадт Ленинграды стырдёр 
библиотекётё ёмё архив-
ты. Йё уд йё цёст – йё 
ахуыры ёмбёлттён ног 
аивадон чиныг кёнё спек-
таклы, музейы равдысты 
тыххёй радзурын, уырдём 
сё ахонын. Йё ахуыр ёмё 
фёлладуагъд уыдысты, куыд 
фёзёгъынц, иу.  
Ленинграды театр, музы-

кё ёмё кинойы паддзаха-
дон институт каст куы фёци 
ёнтыстджынёй, уёд ын йё 
дипломёй уёлдай раттой 
сёрмагонд гёххётт, уый 
фёрцы та йын гёнён уыд 
Мёскуыйы Театралон аива-

ды институты (ГИТИС-ы) те-
атр иртасыны хайады аспи-
рантурёмё бацёуынён. 
Уыцы фадатёй дёр спайда 
кодта иттёг хорз йё зон-
ды уёрёхад ёмё Ирысто-
ны аивад ёмё культурёйы 
хорзёхён.  

1973 азы Жаннё каст 
фёци  аспирантурё, ёмё 
йё уыцы аз кусынмё ёр-
бахуыдтой Цёгат Ирыстоны 
Тёбёхсёуты Балойы номыл 
Ирон академион театрмё. 
Зёрдиагёй дзы зонадон 
ёмё сфёлдыстадон куыст 
фёкодта 1996 азмё. Уыцы 
иу рёстёг ма уыд нё бё-
стёйы зындгонд журнал 
«Театральная жизнь»-ы сёр-
магонд уацхёссёг.  
Йё ахадгё хъуыдытё 

ёмё фёндтёй-иу зёр-
диаг ёххуыс бакодта Ирон 
театры  режиссертён, фёл-
тёрдджын ёмё ёрыгон 
артисттён. Йё цёстуарзон 
ныхас ёмё арф профессион 
зонындзинёдтёй хай код-
та Дзёуджыхъёуы Евгений 
Вахтаноговы номыл Уырыс-
саг академион ёмё Хуссар 

Ирыстоны Хетёгкаты Къос-
тайы номыл драмон театр-
тён. 
Йё удыхъёд ёмё про-

фессион арёхстдзинады 
сёйрагдёр миниуджытё 
бирё уыдысты. Арф зонд, 
бёрнондзинад, пьесёйыл, 
спектаклыл йё сёвёрын 
ёмё равдисыны размё 
бёстон кусын, актертён, ре-
жиссертён, драматургтён 
се сфёлдыстад ёмё курди-
аты гёнёнтё, куыд гёнён 
ис, афтё арф зонын ёмё 
сын сё архайды хорзёхтё 
ёмё аиппытё цёстуарзон 
ёмё ёргомёй амонын. 
Йё хёстё ёххёст кёнын-
мё ахём хуызы кёй каст, 
уый фёрцы йын уыд кад нё 
бёстё, Цёгат Кавказ ёмё 
Ирыстоны театралон ёмё 
аивадон артдзёстыты кусёг 
ёппёт фёлтёрты ‘хсён. 
Тёбёхсёуты Балойы но-

мыл Ирон академион театры 
режиссертёй, артисттёй, 
нё республикёйы аива-
ды кусджыты хистёр ёмё 
кёстёр фёлтёрёй арёх 
фехъусён вёййы ахём 

хъуыдытё: «Плиты Харито-
ны чызг Жаннёйы хуызён 
аивадиртасёджы уёрёх 
курдиат бирётём нё уыд 
йё дёсныйадыл хёст те-
атралон критиктёй». 
Йё  зынгёдёр ёмё 

ахадгёдёр зонадон куыс-
тытё сты: «Героика и ро-
мантика на осетинской сце-
не», «Три шекспировские 
роли В.В.Тхапсаева», «Се-
веро-Осетинский государ-
ственный театр» (буклет), 
«Русский театр в Осетии» 
(ёмавтортё – Маринё Лит-
виненко ёмё Иннокентий 
Русановимё) «Магия музы-
ки», «Делать маленькое доб-
ро, но с  великим и умным 
сердцем». Уыдонёй уёлдай 
ма нё бёстё ёмё Ирысто-
ны газеттё ёмё журналты 
ныммыхуыр кодта уацтё 
ёмё очерктё, рецензи-
тё, интервьютё Ирыстоны 
дыууё хайы театрты ёвёрд 
спектакльтё  ёмё зынд-
гонд артистты цард ёмё 
сфёлдыстадон архайды 
тыххёй. Йё фыст моногра-

фитё ёмё ёрмёджытёй 
парахат ёмё ёхсызгонёй 
пайда кёнынц нё бёстё 
ёмё Ирыстоны аивадиртас-
джытё, журналисттё, сту-
денттё ёмё аспиранттё. 
Цёгат Ирыстоны Хетёг-

каты Къостайы номыл пад-
дзахадон университеты 
журналистикёйы кафедрё 
куы байгом, уёд Плиты 
Жаннёйы 1992 азы уырдём 
хистёр ахуыргёнёгёй ку-
сынмё ёрбахуыдтой. Сту-
денттён цы лекцитё каст, 
уыдон уыдысты мидисджын, 
цымыдисаг, ёмё сём-иу 
суинаг журналисттё кёд-
дёриддёр хъуыстой зёр-
диагёй. Йё разамындёй 
фыстой курсон ёмё дипло-
мон куыстытё. Иртёстой 
дзы ирон аивады дёсныты, 
национ литературёйы ар-
хайджыты цард ёмё сфёл-
дыстад. Цалдёр дзы хицён 
чингуытёй дёр рацыд. 
Дёсны аивадиртасёг 

Плиты Жаннёйы хъёп-
пёрис ёмё разамындёй 
Дзёуджыхъёуы 16 скъо-
лайы ёнтыстджынёй 

куыста, ахуырдзаутё йё 
архайёг кёмён уыдысты, 
ахём куклаты театр. Йё зо-
нындзинёдтё ёмё сфёл-
дыстадон архайд хорзёй 
сахадыдта Фёсивёдон те-
атр «Амыран»  ёмё Бёхты 
паддзахадон театр «Нарты»-
йы сфёлдыстадон ёнты-
стытё ёмё архайдыл. 
Ныр къорд азы не 

‘хсён нал ис зындгонд 
аивадиртасёг, Цёгат 
Ирыстоны Хетёгкаты Къос-
тайы номыл паддзахадон 
университеты  журналисти-
кёйы факультеты раздёры 
хистёр ахуыргёнёг Плиты 
Жаннё, фёлё йё ном, зо-
надон, сфёлдыстадон бын-
тё зынаргъ сты ирон аивады 
архайджыты, дзыллонхабар-
хёссёг фёрёзты журна-
листты бирё фёлтёртён… 

ГАСАНТЫ Валери,
Дзёуджыхъёуы 

Хетёгкаты Къостайы 
номыл Ирон 

литературёйы музейы 
хистёр зонадон кусёг 

 Аивад  

Хъуыстгонд коллективы юбилей
Зарёггёнджыты камерон къорд «Алани»-йы сфёл-

дыстадон фёндаг райдыдта 1981 азы январы, ёмё 
ныртёккё ссис, культурё Цёгат Ирыстоны бёрзонд 
ёвёрд кёй у, ууыл дзурёг ёвдисёйнёгтёй иу. 

Уёдёй абонмё къорды 
ёнёивгё разамонёг у кур-
диатджын музыкант, дёсны 
разамындёттёг, дирижер 
Кокойты Агуындё. Ныр 45 
азы дёргъы ацы зарёггён-
джыты къорд афтё размё-
дзыд ёмё ёнтыстджын кёй 
у, уым Агуындёйы бавёрён 
у ёгёрон. 
Йё ёвидигё диссаджы 

курдиатёй «Алани» бал-
хёдта, музыкё ёмё зары-

ны аивад чи уарзы, ёппёт 
дунейы уыцы адёмы зёр-
дётё. Ёмё йё куыстхъом-
дзинадёй раздёр дёр 
ёмё ныр дёр дисы ёфта-
уы. Уый архайы раззагдёр 
ёмё хъуыстгонддёр дуне-
он фестивальтё ёмё кон-
курсты, ёмё йын алы ран 
дёр скёнынц стыр аргъ. Йё 
репертуары баиу сты фы-
дыбёстон ёмё фёсарёй-
наг классикон уацмыстё, 

кавказаг музыкё. Сё зар-
джыты хъуысынц патриотон 
ёмё адёймаджы хъёздыг 
миддунейыл дзурёг ёнкъа-
рёнтё. Уёлдай арфёйы 

аккаг у, коллектив Ирысто-
ны хъёздыг сфёлдыстадон 
бынтё бахъахъхъёныныл 
ёмё сын сё рёзтыл куыд 
архайы, уый. 
Йё юбилейы фёдыл 

хъуыстгонд коллективён, 
йё разамонёг Кокойты 
Агуындё, афтёмёй арфё 
ракодта Цёгат Ирысто-
ны Парламенты Сёрдар 
Тускъаты Таймураз. «Уё 
рёсугъд юбилейы фёдыл, 
стёй, Ирыстон, ирон аи-

вад афтё тынг кёй уарзут 
ёмё йын лёггад кёнынёй 
кёй нё фёллайут, Ирысто-
ны культурёмё ахём стыр 
ёвёрён кёй хёссут, уый 

фёдыл уын арфё кёнын. 
Зёрёггёнджыты камерон 
хор «Алани»-йён мё зёр-
дё зёгъы ног ёнтыстытё, 
ног сфёлдыстадон куысты-
тё, удцырынгёнён тыхтё. 
Ирыстонён, зарёгён лёг-
гад кёнынёй куыд никуы 
бафёллайат, ахём амонд 
уё уёд», – загъд ис Парла-
менты Сёрдары арфёйы. 

ДЕДЕГКАТЫ Зёлинё     

хъуамё фыст ёрцёуа – 18.00.
Мыхуырмё фыст ёрцыд – 18.00. 

Email: rastdzinad@mail.ru
Сайт: www.rastdzinad.ru

Обслуживание колонок и котлов.
Тел.: 8-961-821-90-88.

Металлоизделия, 
двери, ворота, 

навесы из лексана, 
покраска ворот.

Тел.: 
8-928-928-88-24.

Кладка каминов, мангалов, 
отопительно-жаровочных комплексов,
осетинских печей под газ и под дрова.

Гарантия работы – 30 лет.
Работают профессионалы.

Тел.: 8-988-830-81-12 (Ирбек), 
8-928-484-24-58 (Хамиц). 

РЕКЛАМЁ, ХЪУСЫНГЁНИНЁГТЁ

 Спортивон фидиуёг 

 Номыры радхёссёг редактор — Саутёты Тамилё.
  Дизайн: 1-аг фарсён – Рубайты Нелли;
              2-аг фарсён – Гуыцмёзты Зёринё;
              3-аг ёмё 4-ём фёрстён — Халиты Изё.
 Корректортё: 1-аг ёмё 4-ём фёрстён — Дзоцъиты Тамарё; 
          2-аг ёмё 3-аг фёрстён — Гаглойты Наташё.
        

Мыхуыры рацыд Гадзиа-
ты-Бёлёуты Фузёйы ног
чиныг «Высокие дарования
горянок». Чиныджы ис уацтё
Ирыстоны зындгонд сыл-
гоймёгты тыххёй. Ба-
кёсён дзы ис ёрмёг
сёдё сылгоймагёй фыл-
дёры тыххёй цыбыр
уацхъуыдтё.
Чиныг балхёнён ис Национ му-

зейы: Сабырдзинады проспект 9, тел.:
8-989-132-07-19, науёд та – чингуыты дука-
нийы: Сабырдзинады проспект, 12.

Бильярд

Ёнтыстджын рауад Азрёты архайд 
Дагестаны горёт Хъызлары бильярдёй цыдыс-

ты Цёгат Кавказы федералон зылды гом турниры 
ерыстё мёскуыйаг пирамидёйё. Архайдтой дзы 
Дагестаны Республикё, Цёгат Ирыстон, Кёсёг-Бал-
хъары Республикё ёмё Цёцёны Республикёйы би-
льярдисттё, ёдёппётёй 120 бильярдисты. 

Уыдоны ’хсён  уыдысты 
РЦИ-Аланийы цыппар ми-
нёвары: Дзагкойты Аз-
рёт, Дёгуыйты Марат, 
Гуёздёрты Азёмёт 
ёмё Атараты Констан-
тин.

Фыццаг дыууё боны 
ерыстё цыдысты сёйраг 
къордмё бахауыныл. Уый 
тыххёй хъуыди ёртё фем-
бёлды фёуёлахиз уёвын. 
Нё бильярдисттёй уый бан-
тыст Дзагкойты Азрёт ёмё 

Дёгуыйты Маратён. Уыдон 
рамбылдтой фёйнё ёртё 
ныхмёлёууёгёй ёмё ра-
цыдысты, сёйраг къорды цы 
32 спортсмены ерыс кодтой, 
уыдоны рёнхъытём. 
Ацы ран ерыстё 

цыдысты ноджы хъазуатон-
дёрёй ёмё ёрдёгкё-
ронбёттёнмё рацёуынён 
хъуыди ёхсёз ныхмёлёу-
уёгёй рамбулын. Уый бан-
тыст Дзагкойты Азрётён. 
Ёрдёгкёронбёттёны уый 
фембёлд Кёсёг-Балхъа-

ры Республикёйы минёвар 
Темболат Уначевимё. Сё 
ныхмёлёуд ахаста цыппар 
сахаты ёмё ёппынфёстаг 
ахицён 4:3 хыгъдёй Азрё-
ты пайдайён. 
Кёронбёттёны 1-аг бы-

нат рамбулыныл ерысы Аз-
рёт фембёлд Дагестаны 
минёвар Ахмет Измаилови-
мё. 
Ам спортивон амонд ра-

хёцыд Ахмет Измаиловы 
фарс, ёмё йын бантыст 
фёуёлахиз уёвын. Дзаг-
койты Азрёт хорзёхджын 
ёрцыд ёвзист майданёй. 
Уый ахём турниры у хорз 
ёнтыстыл нымад. Азрёт 
зёрдиаг арфё ракодта йё 
иузёрдион фарсхёцджы-
тён ёмё йё ныхмёлёу-
джытён дёр. Бильярдон 
спорты абон Азрёт у нё 
республикёйы 12 хатты 
чемпион. Уымёй уёлдай 
ма, ёнтыстджынёй архайд-
та клуб «12 футы»-йы тур-
нирты Кубок рамбулыны, 
Стъараполы крайы губер-
наторы Кубок рамбулыны 
турнир ёмё дунеон Кубок 
рамбулыныл ерысты. 
Азрётён нё зёрдё 

зёгъы ног стыр ёнтыстдзи-
нёдтё!

УЫРТАТЫ Светланё

 Алагиры районёй  

Концерт равдыстой

Сывёллётты аивёдты скъола Артисты ёппётду-
неон бон сбёрёг кодта кёфтытёй, стёй уыцы-иу 
рёстёг ног-азон назбёласён хёрзбон загъта. 
Ахуыргёнёндоны фор-

тепианон хайады ахуыргё-
нёг Бесолты Зёлинёйы 
къласы ахуырдзаутё ёр-

бацёуёг адёмён зёр-
дёмёдзёугё музыкалон 
уацмыстё ацагътой, стёй 
алыхуызон аив кёфтытё 
акодтой. Ёрвылаз Зёли-
нё Алагиры 6-ём рёвда-

уёндоны коллективимё 
иумё ёххёст кёны проект 
«Музыкалон фысым-уат». 
Кафджыты уёлёдарёс сё 
уёлё скёнгёйё, сывёл-
лёттё аив ногазон кафт 
акодтой. 
Бёрёгбоны архай-

джытё ёмё ёрбацё-
уёг аивадуарзджытё 
ногазон кёфтытёй рай-
гонд уыдысты. Зёлтё 
цёмёй аивдёрёй хъуы-
сой, уый тыххёй концерты 
уагёвёрдмё гёсгё, ёв-
зонг пианисттём ис элек-
тронон инструменттёй 
дёр цёгъдыны бар, алы-
хуызон интерактивон ав-
налёнты фёрцы та аивад-
уарзджытё дёр концерты 
архайджытё свёййынц.
Уёвгё, концертты хёс 

у рёзгё фёлтёры ёргом 
аивёдты скъоламё азда-
хын. Концерт фенынмё 
ёрбацёуёг сывёллёт-
тёй исчи рёхджы сфёл-
дыстадон къорды уёнг 
кёй суыдзён, ууыл зёрдё 
дарён ис. 

САУТЁТЫ Тамилё

 Мыхуыр  

«Фидиуёг»
Рухс федта Дзёуджыхъёуы наукон центры журнал «Фидиуёг»-ы 2025 

азы цыппёрём, йё равзёрдёй нымайгёйё та – сёдёйём номыр. Цып-
пёрём хатт фёд-фёдыл гом кёны Джусойты Нафийы (ивгъуыд аз ын 
сбёрёг кодтам йё 100 азы юбилей) уацмысёй – эссе «Три монолога о 
любви». Уацмыс фыст у уарзондзинады ёнкъарёнтыл Украинёмё, йё 
культурё ёмё, фыццаджыдёр, Тарас Шевченкомё. Хъыгагён, нырык-
кон украинаг адёмы зонд сзыгъуыммё, ёмё Тарас Шевченкойё абон 
аразынц национализмы бындурёвёрёг. 
Уацмысмё разныхасы рубрикё 

«Гуманитарон хранограф»-ы амонёг 
филологон наукёты доктор Хуыгаты 
Ирлан фёбёрёг кодта: «Кёй зёгъын 
ёй хъёуы, ёнёуый дёр ёмбёрстам 
алцыдёр, фёлё Джусойты Нафийы 
эссе «Три монолога о любви» ноджы 
ирддёрёй равдыста ныртёккёйы 
тохы нысаниуёг. Кёд нём ацы хёст 
хуымётёг каст, уёддёр ныр раргом 
йе ’цёг нысан. Мах ёууёндём, Нафи 
цы Украинёйы сурёт сарёзта, ууыл, 
ёмё йё сёйрагдёр поэтыл. Мах ёу-
уёндём Нафийыл – кавказаг хёххон 
лёгыл, Украинёйы зёхх йё уды бёрц 
чи бауарзта, ууыл». 
Рубрикё «Фыдыбёстёйы къуым»-ы 

иузёрдион автортё историон наукё-
ты кандидаттё Чысиаты Владимир 
ёмё Майё сё уацы ныхас кёнынц 
нё эрёйы размёйы 9 ёмё 8 ёнусты 
хъобайнаг культурёйы елхотаг зёп-
падзы хъаматыл. Куыд раиртёстой, 
афтёмёй ацы зёппадз ёвдисы алы 
знёмты ’хсён ёнгом бастдзинёдтё.
Дарддёр журналы «Истори»-йы 

рубрикёйы мыхуыргонд цёуы Кё-
сёг-Балхъары Республикёйы наукон 
центры историон наукёты кандидат 
Жираслан Кагазежевы уац «Петро-
глифы около горы Лха и в Тызыльском 
ущелье». Автор иртасы Лха хохы цур 
петроглифтё ёмё нывтё, фёлё, 
хъыгагён, уыдон ныртёккё сёфт ёр-
цыдысты. Диссаг уымёй сты, ёмё се 
’хсён разынд дыууёсёрон цёргёсы 
ныв. Уый у иунёг ахём ныв Цёгат 
Кавказы. 
Уёрёсейы Федерацийы минёва-

рады фыццаг нымёрдар Республикё 
Колумбийы Хъуыссёты Азёмёт 
йё уац «Парагвайские «белые» и Кав-
каз» равдыста, Парагвайы чи ёрбынат 
кодта, уыцы Урс змёлды архайджыты 
бастдзинад Цёгат Кавказимё. Сбё-
рёг кодта историон ёвдисёндартё, 
урсгвардион афицерты мысинёгтё. 
Уыдоны бындурыл ёвдыст цёуы, Уё-
рёсейё Парагваймё алидзёг адём 

ёмё сё байзёддёгты хъысмёт, 
сё бавёрён уёрёсейаг-парагвайаг 
ахастдзинёдты рёзтмё.
Дарддёр журналкёсджытё Уёрё-

сейы Федерацийы Хъахъхъёнынады 
министрады Ёфсёддон университеты 
наукон кусёг Дмитрий Дементье-
вы уацы базонгё уыдзысты Абхазы 
сыстад 1877 азы ёмё Оттомайнаг 
Портёйы архайдимё 1877-1878 азты 
хёсты. Автор раргом кодта Турчы 
хёсткъахён ёмё ардауён митё уыцы 
хёсты. Уёлдай ёргом аздёхта абхазы 
аристократтё ёмё Туркмё алидзёг 
муыхадзырты архайдмё уыцы сыстад 
саразыны хъуыддаджы.  
Уёрёсейы Федерацийы Хъахъ-

хъёнынады министрады Ёфсёддон 
университеты сёйраг наукон кусёг 
Алексей Степановы уац уё базон-
гё кёндзён 1920 азты ёмё 1930-ём 
азты фыццаг хайы граждайнаг ави-

ацийы равзёрдимё Кавказы. 1920 
азты Советон Цёдис стыр ёргом аз-
дёхта граждайнаг уёлдёфон фло-
ты рёзтмё. Уымён, фыццаджыдёр, 
уыд хъахъхъёныны нысаниуёг. Уыцы 
фарста куыд лыггонд цыд, ёмё ца-
вёр проекттё арёзт цыдысты, уымё 
сё цёст дардтой фёсарёйнаг журна-
листтё дёр.
Дзёуджыхъёуы Хёххон педагогон 

институты этнографи, ёвзаг ёмё ли-
тературёйы наукон ёхсёнады архайд 
1927-1931 азты равдыста йё уацы 
Гоститы Ларисё. Автор бёлвырд 
дзуры ёхсёнады нысантё ёмё 
Дзёуджыхъёуы наукон ёмё педаго-
гон кусджыты ёмархайд Цёгат Кав-
казы адёмты этнографи, ёвзаг ёмё 
литературё иртасыны хъуыддагыл.
РЦИ-Аланийы Архивон службёйыл 

сёххёст 105 азы. Йё равзёрд ёмё 
рёзты сёйрагдёр къёпхёнтыл йё 
уацы ныхас кёны Цёгат Ирыстоны гу-
манитарон ёмё социалон иртасёнты 
институты историон наукёты доктор 
Цориты Ингё. Республикёйы Архи-
вон службё бирё ивддзинёдтё бав-
зёрста, фёлё уёддёр баззад на-
цион ёдасдзинад ёмё граждёнты 
конституцион бартё ёвдисёг инсти-
тутёй. Архивтён стыр нысаниуёг ис 
историон ёмё культурон бынтё 
бахъахъхъёныны хъуыддаджы.
Профессор Дзидзойты Валери 

раргом кодта Фыдыбёстёйы Стыр 
хёсты нырыккон историографийы 
проблемётё, историон ёмё полито-
логион куыстыты зыгъуыммё рафёл-
дёхты цаутё Уёрёсейы Федераци 
ёмё Украинёйы.
Рубрикё «Этнология»-йы мыхуыр-

гонд цёуы Цыбырты Людвиджы уац 
«Абайты Васо ирон адёмы Нарты кад-
джыты хицёндзинёдты тыххёй». Автор 
стыр ёргом аздёхта Нарты кадджыты 
хицёндзинёдтём ёмё сбёрёг код-
та, сё иумёйаг бындур скифты цё-
гатирайнаг знёмтё, сёрмёттё ёмё 
алантёй кёй равзёрд, уый.
Дарддёр ма журналы мыхуыргонд 

цёуынц ёндёр цымыдисаг ёрмё-
джытё дёр. 
Журнал бакёсён ис интернеты хызы 

дёр мёнё ахём электронон адрисыл: 
http://www.vestnik-vnc.ru

ХЪОЙБАЙТЫ Галинё

 Номарён  

Уды ном – Мад 
Алчидёр йё цардёй сёвёры йё 

удыл ном. Ёмё уын цы адёйма-
джы тыххёй радзурынмё хъавын, уый 
йё удыл сёвёрдта ном – Мад! Ехх, 
ёвёдза, ныййарёджы фыдёбон чи 
сбардзён! Мад афёдзы  ёртё хуыз-
дёр афоны ёртё диссаг хъомысы ра-
хоны зиумё.
О, сылгоймаг уалдзёгау у царддёт-

тёг, сыгъзёрин сёрдау йё тавс вёй-
йы ёгёрон ёмё фёззёгау рёдау. 
Гъемё уыцы ёртё хорзёхы тёккё 
бёрзонддёр ёмвёзадыл равдыста 
Хозиты Лексайы чызг Сафирёт. Хорз 
сылгоймаг авд мыггагёй хёс дары. О, 
ирон сылыстёг сёрысуангёй – кад-
гёнёг! Ёмё Сафирёт хъахъхъёдта 
йё мыггаджы намыс. Лекса ёмё йё 
бинойнаг Натъайён стыр кад уыд Ки-
ровыхъёу ёмё Хозиты астёу! Адёмы 
рёгъмё ракодтой фондз кёстёры. 
Сафирёт ёгъдауыл фёрныг къах-
дзёф бакодта Дарчитём, ёмё сын 
цард бацайдагъ Зауыримё. Йё мойы 
фыд йё хицау Барис цёрынхъуагёй 
баивта йё    дуне, ёмё бирё бинон-
ты  уёз ёрёнцад хистёр фырт Зауыр 
ёмё Сафирётыл. Зауыры кёстёр-
тё уыдысты фондз: Жорё, Хъазыбег, 
Ритё, Къола ёмё Лидё. Фёлё куыст 
– цардён фёрёз: Зауыр ёмё Лидё 
уёхскуёзёй фёллой кодтой колхо-
зы ёмё хёдзар цудын нё бауагътой. 
Уёдмё сёхицён дёр рантыст фондз 
хъёбулы: Чермен, Игорь, Рафик, Ар-
тур ёмё Ларисё. Утёппёт бинонты 
куыннё хъуыдис дарёс дёр, хёринаг 
дёр! Цас зилёнтё, цас куыстёгтё ис 
ирон      хёдзары! Ёмё сыл Сафирёт, 
йе ‘фсин  Софё ёххёссыдысты ём-
зонд, ёмвёндёй!     
О, сылгоймаг – хёдзары зёд, ёмё 

Хозион йе ‘хсёвёй дёр бон кодта! 
Зауыры мад Челдионимё кёрёдзийы 
ёмбёрстой ёмё сын афтёмёй иу 
куыст иннёмёй ивта, гъемё бинонтё 
хъёрмуд цард кодтой. Сафирёт сыгъ-
дёгдзинад нымадта тёккё сёйрагдё-
рыл! Ёмё уый сыхбёсты, хъёубёс-
ты царды дёр уыд ёргом ныхас, нё 
уарзта дам-думтё. «Адём цы зёгъ-
дзысты?» – ахём уыд Хозионы тёраз, 
баххуыс удыбёстё у, адёймаг хёрзты 
цёуынмё цёры!

Афтёмёй Сафирёт ёмё Зауыр 
сё цотён цы фёдзёхстой, уый сё-
хёдёг     рёсугъдёй ёвдыстой. Цал 
ёмё цал чындзён уыд Зауыр къухыл-
хёцёг! Цал ёмё цалён уыд кёнгё 
мад Сафирёт! Кёддёриддёр уыд 
рёстуд ёмё архайдта, цёмёй фай-
нустыты ‘хсён уа хоты ахастытё, йё 
цыппар чындзён та уыд мады хуы-
зён, схуыст ныхас дзы никуы ничи фе-
хъуыста, ёмё йё уарзтой иууылдёр. 
Йё цот ёмё йё чындзыты хорзы койё-
иу Хуыцаумё сырёзыд.Уёдё Хозион 
йё хъёбулты хъёбулты куыд рёвдыд-
та, уый та! «Цард уын фестон! Мё уд 
уё фёхъхъау! Дуг, рёстёджы хорзёх 
уё уёд!» – уыдон-иу уыдысты йё уды 
фёндиёгтё. Бёмбёгау – фёлмён, 
зёгъгё, ахём нанайё фёдзурынц. 
Сафирёты пенси цанёбёрёг уыд, 
уёддёр-иу дзы йё хъёбулты хъё-
бултёй алкёмён дёр йё райгуырён 
бонмё зёрдиаг лёвар ракодта. Ный-

йарёг зёхх ёмё ныййарёг мад! куыд 
ёвидигё  ёмё куыд ёмхуызон у сё 
фарн! Дарчиты Сафирёты хъысмёты 
та дзыккубыд систы. Фёллой уыд йё 
иунёг дин нё мадён, - загъта мын Хо-
зионы кёстёр фырт Артур, табу кодта 
зёххён, цёхёрадоны кусынёй хуыз-
дёр ём ницы каст: «Дёхёдёг дам, цы 
ёрзайын кёнай дё хуымы, уымён йё 
ад – ёндёр!». Афтёмёй-иу йё тыл-
лёгёй алкёй дёр сбуц кодта. 
Сафирёт ма суанг фарон фёззёжы 

онг дёр, йё иу къухёй лёдзёгыл хё-
цыд, иннёмёй та – къёпийыл, афтё-
мёй архайдта цёхёрадоны. Ёз, дам, 
куынёуал уон, уёддёр рагуалдзё-
джы уё зёрдётё рухс кёной нурытё 
ёмё хъёдындзты  цъёх ёвзартёй... 
Ёмё – нё хатдзёг! Кад ёмё цард 

ёмбёлццёттё сты. Дарчиты-Хозиты 
Сафирёт ма уыд рагон адёмёй ёмё 
ныууагъта нёртон фёд. Адёмы фи-
дён авдёны рёзы. Мады сыгъзёрин 
хёс уёлдайджынтёй сёххёст кодта 
Хозион. Йё ног чындзы сёрбёттёнён 
удау тарсти счъизийё ёмё йё ёф-
сармы тырысайау, сыгъдёгёй фёхас-
та 86 азы онг. Ныртёккёйы сылгой-
мёгтём иу сывёллон схёссын дёр 
зын кёсы, Сафирёт та  йёхи фондз 
хъёбулы хъомыл кодта ёмхуызон, хъу-
лон сё ницёмёй кодта.
О, Ельцины фёлдурёджджын азты 

онг дёр ма бёрнон ныййарджытё 
фарн    барстой цоты бирёйё. О, ирон 
сылгоймагён раздёр табуйаг уыд ав-
дён, ныр та арёхдёр – айдён. Гъемё 
ног фёлтёр уыцы рёдыды азарёй 
куыд фервёзой, Дарчиты Сафирёты 
хуызён зёххон зёдты куыд фёзмой, 
уыцы хъару сём разынёд! Уёд нё 
ирон дзыллёйён уыдзён бёллиццаг 
фидён!

КЪАДЗАТЫ Станислав 

Бинонтё ёмё хиуёттё бузныг зёгъынц, Дарчиты-Хозиты Лек-
сайы чызг  Сафирёты  зианы бон сё фарсмё чи балёууыд, уыцы 
сыхбёстён, стёй ёрцёуёг адёмён, ёмё хъусын кёнынц, йё 
дыууиссёдзём боны кёнд кёй уыдзён сабаты, 24 январы, Киро-
вы хъёуы, Къадзаты Анатолийы номыл уынджы 26-ём хёдзары. 

Челдыты мыггаг бузныг 
зёгъынц, сё зыны са-
хат, Челдыты Геннадийы 
фырт Даниилы (Плиты 
хёрёфырты) зианы бон, 
сё фарсмё чи балёуу-
ыд, уыцы адёмён, ёмё 
хъусын кёнынц, йё ды-
ууиссёдзём боны кёнд 
кёй уыдзён майрём-
боны, 23 январы, ресто-
ран «Дарьял»-ы (Къо-
стайы проспекты 274-ём 
хёдзары) 14 сахатыл.

Хоккей
Ирон хоккеист хъазы КХЛ-ы

Таймазты мыггаг у Ирыстоны 
спортивон азфыстмё стыр ёмё 
зынгё ёвёрёнтё чи бахаста, уыцы 
мыггёгтёй. Ирыстоны спортсмен-
тёй уёззау атлетикёйё Олимпи-
аг хъёзтыты фыццаг уёлахиздзау 
1996 азы ссис ТАЙМАЗТЫ Тимур. 
Уымёй уёлдай ма Тимур у 1992 
азы ацёуёг Олимпиаг хъёзтыты 
2-аг бынат бацахсёг, Европё ёмё 
дунейы чемпион. 
Тимуры кёстёр ёфсымёр Тай-

мазты Артур у фыццаг ирон спор-
тсмен, кёцыйён бантыст Олимпиаг 
хъёзтыты ёртё хатты уёлахиздзау 
суёвын уёгъдибар хъёбысхёстёй. 
Ёртё сыгъзёрин майданёй уёлдай 
ма Артур хорзёхджын ссис Олимпиаг 
хъёзтыты ёвзист хёрзиуёгёй дёр. 
Уёдё сылгоймёгты спорты дзю-

дойё спорты сгуыхт мастер ирыстой-
наг чызджытёй Таймазты Мёдинё 

кёй ссис, уый дёр дзурёг у сё мыг-
гаджы кадыл. 
Ацы бонты та фехъуыстам ног ёх-

сызгон хабар ёмё уый дёр баст у 
Таймазты мыггагимё. 
Нё таурёгъон богал Таймазты Ар-

туры 19-аздзыд фырт Арсен хоккейё 
хуынд ёрцыд ёппёты уёлдёр къорды 
хъазёг командёмё. Арсен у фыццаг 
ирон хоккеист ахём профессионалон 

ёмвёзадмё хуынд чи ёрцыд, уыдо-
нёй. 
Арсен хоккеймё фыццаг къахдзёф-

тё кёнын райдыдта Дзёуджыхъёуы 
тренертё Арсёгты Марат ёмё Алек-
сандр Струговы разамындёй. Иуён-
дёсаздзыдёй ахуыр кодта Мёскуыйы 
ЦСКА-йы скъолайы, 16-аздзыдёй та 
хъазыд Мёскуыйы «Динамо»-йы ёры-
гётты командёйы. 2024 азы хуынд ёр-
цыд Хъазаны хоккейы клуб «АкБарс»-
мё ёмё хъазыд ацы клубы ёрыгётты 
командёйы. Ёрёджы Арсен фыццаг 
хатт хъазён ихмё рацыд, «АкБарс»-ы 
сёйраг командёйы рёнхъыты уёв-
гёйё, КХЛ-ы чемпионаты. Арсен кёд 
ихыл цыбыр рёстёг фёци, уёддёр 
уыцы цау у зёрдылдаринаг, уымён 
ёмё ирон спортсментёй хоккейё 
ахём бёрзондмё ничима схызти. 
Арсенён нё зёрдё зёгъы хоккейы 

таурёгъон хъайтарты ёмвёзмё схи-
зын!

БАСКАТЫ Уырызмёг

